
				এই পাতাটির মুদ্রণ সংশোধন করা প্রয়োজন। 
চতুর্থ পরিচ্ছেদ ©ማል
জেমসেটুজি জিজ্ঞাসা করিলেন, “তুমি তোমার এ গলগ্রহটাকে ত্যাগ করিতে পারিবে ?”
প্রেমজি বলিল, “আপনি কি এমিলিকে ত্যাগ করিবার কথা বলিতেছেন ? গলগ্রহ মনে হইলে, তাহাকে আমি সঙ্গে করিয়া আসিতাম না । আমি তাহাকে ভাল বাসি, সেও, আমাকে ভাল বাসে ; আমাদের উভয়ের অদৃষ্ট এক স্থত্রে গ্রথিত, সে স্বত্র আমি ছিন্ন করিতে পারি ন। । এমিলিকে বিবাহ করিবার অভিপ্রায়ে সঙ্গে লইয়া আসিয়াছি, কোনও দুরভিসন্ধির বশবৰ্ত্তী হইয়া তাহাকে লইয়া আসি নাই।”
জেমসেটুজি বসিয়াছিলেন, উঠিয়া দাড়াইলেন ; কিঞ্চিৎ বিচলিত হইয়া বলিলেন, “বটে, তোমার সাহস ত বড় অল্প নয়! যে নিজে থাইতে না পায়, তাহার একটা গলগ্রহকে পুষিবার ইচ্ছা খুব প্রশংসনীয় সন্দেহ কি ? বুঝিতেছি এ অবস্থায় চাকরী না করিলে তোমার চলিবার উপায় নাই। কিন্তু দেখিতেছি, কোন কাজেই তোমার অভিজ্ঞতা নাই ; কে তোমাকে চাকরী দিবে ? যাহা হউক, তুমি যখন আমার আশ্রয় গ্রহণ করিয়াছ, তখন আমি তোমাকে বিদায় করিয়া দিব না, তোমাকে একটা চাকরী দিবই । আপাততঃ মাসিক তিন শত টাকা বেতনের কোনও চাকরী পাইলে তোমার পোষাইবে কি ?”
প্রেমজি কি উত্তর দিবে, তাহা ভাবিয়া পাইল না ; কারণ কথাটা তাহার বিশ্বাস হইল না । অবশেষে সে মৰ্ম্মাহত ভাবে বলিল, “মহাশয়, যে নিরুপায় ব্যক্তি আপনার সাহায্যের প্রার্থনা করিতেছে, তাহাকে এইরূপ নিষ্ঠুর বিদ্রপবাক্যে বিদ্ধ করা আপনার ন্যায় মহৎ লোকের কর্তব্য নহে ।”

